
ShBA e përkrah miratimin e Ligjit të ri për furnizime publike 

 

Agjencioni amerikan për zhvillim ndërkombëtar (USAID), përmes Projektit për mjedis 
afarist (BEA) dhe projektit e-Qeveri, e përkrahu përgatitjen e ligjit të ri për furnizime 
publike në Republikën e Maqedonisë. Ligji u miratua në parlamentin e Maqedonisë 
më 6 nëntor 2007, ndërsa u prezantua nga ana e BEA dhe Byrosë për furnizime 
publike në ceremoninë e organizuar më 3 dhjetor 2007. 
 
“Ligji i ri për furnizime publike do ta rrisë transparencën dhe integritetin e vendimeve 
të Qeverisë që kanë të bëjnë me furnizimet publike, gjë e cila do ta përmirësojë 
reputacionin e Maqedonisë në fushën e korrupsionit, dhe do të tërheqë partnerë 
investues dhe tregtarë,” tha në ceremoninë zëvendës ambasadori i ShBA-ve në 
Republikën e Maqedonisë, Tomas Navratil. “Sidoqoftë, vetëm implementimi fer, 
transparent dhe efikas i ligjit do ti sjellë beneficionet e dëshiruara.” 
 
Ligji i ri do ta rrisë transparencën e procedurave të furnizimeve publike, do të 
sigurojë konsistencë me legjislativat tjera, dhe do ta përforcojë mbrojtjen ligjore të 
ofruesve. Projekti i USAID-it për mjedis afarist dhe aktorët tjerë kyç e përkrahën 
debatin publik për ligjin me qëllim që të sigurohen që miratimi i tij të jetë proces i 
hapur dhe transparent. Me ligjin e ri për furnizime publike Maqedonia bën edhe një 
hap drejt harmonizimit të rregullativës ligjore me standardet e BE.      
 
 
SHËNIM PËR REDAKTORËT:     
 
Populli amerikan, përmes USAID, ka investuar afro 500 milionë dollarë në Maqedoni 
që nga viti 1993. USAID po zbaton projekte të cilat po rrisin investimet, po krijojnë 
vende të reja të punës, zvogëlojnë korrupsionin dhe po përmirësojnë cilësinë e 
arsimimit në Maqedoni. Këto nisma përkrahin kalimin e Maqedonisë në një 
demokraci të qëndrueshme dhe integrim të suksesshëm në Unionin Evropian. USAID 
siguron ndihmë ekonomike dhe humanitare në më shumë se 100 vende. Për më 
tepër informata, ju lutemi vizitoni http://macedonia.usaid.gov. 
  


